Supliches - 29a Domënia ia por l’ann Aa
Periun!
“Dedi al imparadú ci che é dl imparadú y a Idî ci che é de Dî!”
Gejú ghira da nos ch’i respetunse i dërc de Chël Bel Dî y ince les regoles dla vita soziala.
Al'invocaziun "Signur, tö nosc Dî" respognunse: Fá che nosc cör se deures!
1. La Dlijia tëgn incö le "De mondial dles Misciuns" 
Le Papa nes inviëia da daidé les Misciuns te döt le monn, 
dantadöt a bëgn dles popolaziuns plü püres cun la oraziun y cun nostes ofertes.
I periun che la buna noela de Gejú arjunjes döta la jënt ince cun nosc aiüt (chît)
Signur, tö nosc Dî - Fá che nosc cör se deures!
2. La buna noela de Gejú ó trasformé nosta vita y le monn te chël ch’i viun. 
I periun por i cristians ch'ai crëies tla forza dla fede y dla speranza. (chît)
Signur, tö nosc Dî - Fá che nosc cör se deures!
3. Te nosta provinzia vëgnel lité incö le consëi provinzial.
I periun che i aministradus nüs ais les poscibilités y les forzes da realisé sü bugn proponimënc
y sü proiec a bëgn de döta la jënt, por la sconanza dla natöra y por la pesc.
(chît) Signur, tö nosc Dî - Fá che nosc cör se deures!
4. Vigni de aldiunse notizies de veres a chëres ch'i s'ausun tres deplü.
I periun che la pesc nes stais a cör 
y insëgnesse ci ch'i podun fá por la pesc danter nos y tl monn. 
(chît) Signur, tö nosc Dî - Fá che nosc cör se deures!
5. I periun por nosta comunité y por düc chi che é gnüs a tó pert a chësta funziun sacra:
Che l'edema dla fede, che se stlüj jö incö, nes dais motivaziun y ligrëza da porté confort y consolaziun a chi che adora nosc aiüt. (chît) Signur, tö nosc Dî - Fá che nosc cör se deures!
6. Nosc travert é Chël Bel Dî.  I periun por i morc che nes é stá dlungia te nosta vita, 
ch’ai röies tl lominus de Chël Bel Dî. (chît) Signur, tö nosc Dî - Fá che nosc cör se deures!
Signur, nosc Dî, i te dijun dilan che Gejú nes á mostré le tru dla vita.
Tres ël te glorificunse y te dijun dilan tl Spirit Sant incö y por dagnora. Amen.  
ACLAMAZIUNS - KYRIE:
Signur Gejú Crist, tö nes das indicaziuns coch'i podun vire te to Spirit





Kyrie eleison / Signur, pieté de nos.



Signur Gejú Crist, tö nes inviëies da ti dé a Chël Bel Dî la lerch che ti speta





Christe eleison / Crist, pieté de nos. ....
Signur Gejú Crist, tö nes insëgnes veramënter le tru de Dî
deache t'es instës le tru, la verité y la vita 





Kyrie eleison / Signur, pieté de nos. ....
